
अख्तियार दुरुपयोग अनुसन्धान आयोग
टंगाल, काठमाडौं
मिति: २०८१।०४।१४  गते ।
प्रेस विज्ञप्ति
विषय: आरोपपत्र दायर गरिएको ।
दोलखा जिल्ला, विगु गाउँपालिका वडा नं. ३ स्थित लाकुरी डाँडा पिपल डाँडा ग्रामीण सडकको स्तरोन्नति गर्नको लागि पूर्वाधार विकास कार्यालय चौतारा, सिन्धुपाल्चोकसँग ठेक्का सम्झौता गरी आ.ब. २०८०/०८१ मा योजनाको काम सम्पन्न गरी भुक्तानी लिने क्रममा सेवाग्राहीसँग पूर्वाधार विकास कार्यालय चौतारा, सिन्धुपाल्चोकका सव-इन्जिनियर हिरा बाबु थापा समेतले कमिशन वापत रु.८०,०००।– (असी हजार रुपैयाँ) माग गरी उक्त कार्यालयका सुपरभाइजर नहकुल शिवाकोटी र सुम्बा शेर्पालाई लिन लगाई उक्त रकम लिएको भन्ने उजुरी सम्बन्धमा प्रारम्भिक अनुसन्धान भई संकलन भएका प्रमाण र प्रतिवादीहरु नहकुल शिवाकोटी र सुम्बा शेर्पालाई आवश्यक कारवाहीको लागि अख्तियार दुरुपयोग अनुसन्धान आयोगमा पठाएको भन्नेसमेत व्यहोराको जिल्ला प्रशासन कार्यालय, दोलखाको पत्र यस आयोगमा दर्ता भई अनुसन्धान हुँदा लाकुरी डाँडा पिपल डाँडा ग्रामीण सडकको स्तरोन्नति गर्ने योजनाको बिल भुक्तानी दिए वापत पूर्वाधार विकास कार्यालय चौतारा, सिन्धुपाल्चोकका सव-इन्जिनियर हिरा बाबु थापाले रु.८०,०००।– घुस/रिसवत माग गरी उक्त घुस/रिसवत वापतको रकम लिन पठाएकोमा निजहरु नहकुल शिवाकोटी र सुम्बा शेर्पा घुस/रिसवत रु.८०,०००।- लिइसकेको अवस्थामा उक्त रकमसहित पक्राउ परेको देखिएकोबाट निजहरु हिरा बाबु थापा, नहकुल शिवाकोटी र सुम्बा शेर्पाले भ्रष्टाचार निवारण ऐन, 2059 को दफा 3 अन्तर्गतको कसुर गरेको पुष्टि हुन आएको हुँदा निज हिरा बाबु थापालाई भ्रष्टाचार निवारण ऐन, 2059 को दफा 3 को उपदफा (1) बमोजिमको कसुरमा विगो रु.8०,०००।- (असी हजार रुपैयाँ) कायम गरी भ्रष्टाचार निवारण ऐन, २०५९ को दफा ३ को उपदफा (१) देहाय (ग) बमोजिम कैद सजाय गरी सोही ऐनको दफा ३ को उपदफा (१) अनुसार बिगो बमोजिम जरिवाना सजायसमेत हुन र निजहरु नहकुल शिवाकोटी र सुम्बा शेर्पालाई मुख्य कसुरदार हिरा बाबु थापाले गरेको भ्रष्टाचार निवारण ऐन, 2059 को दफा 3 को उपदफा (1) बमोजिमको कसुरको मतियार भई भ्रष्‍टाचार निवारण ऐन, 2059 को दफा 22 बमोजिमको कसुरमा प्रतिवादी हिरा बाबु थापालाई बिगो रु.8०,०००।- कायम गरी भ्रष्‍टाचार निवारण ऐन, २०५९ को दफा 3 को उपदफा (१) र दफा ३ को उपदफा (१) को देहाय (ग) बमोजिम हुने सजायलाई आधार मानी निजहरु नहकुल शिवाकोटी र सुम्बा शेर्पालाई भ्रष्‍टाचार निवारण ऐन, २०५९ को दफा 22 को प्रतिवन्धात्मक वाक्यांस बमोजिम मुख्य कसुरदार हिरा बाबु थापा सरह नै सजाय हुन मागदावी आज विशेष अदालत, काठमाडौंमा आरोप-पत्र दायर गरिएको छ। 

